
Nd. 132. Frumvarp til laga [80. mál]
um aðstoð til útvegsmanna, er síldveiðar stunduðu sumarið 1948.

Frá sjávarútvegsnefnd.

1. gr.
Fé því, sem veitt verður í fjárlögum fyrir ár ið Hll\) til stuðnings bátaútvegin-

um vegna veiðibrests á síldveiðunum sumarið H148, skal ráðstafa samkvæmt á-
kvæðum þessara laga.

2. gr.
Útgerðarmönnum og útgerðarfyrirtækjum, sem stunduðu síldveiðar sumarið

1948, má veita lán samkvæmt lögum þessum, ef þeir eða þau eiga vegna aflabrests
á síldarvertiðinni erfitt með áframhaldandi rekstur.

3. gr.
Sjávarútvegsmálaráðherra skipar þriggja manna nefnd til að hafa á hendi lán-

veitingar samkvæmt lögum þessum. Lánþega er skylt að gefa nefndinni allar þær
skýrslur, er hún telur nauðsynlegar. Með allar skýrslur varðandi lánin skal farið
sem trúnaðarmál.

4. gr.
Lánveitinganefnd skal sannprófa eins og unnt er, hvort skjöl þau séu rétt, sem

hún fær frá útgerðarmönnum og útgerðarfyrirtækjum. Lán skulu miðast við töp
útgerðarmanna sumarið 1948; þó skal tekið tillit til efnahags og annarra ástæðna
lántakenda. Nefndin ákveður, hver fjárhæð hvers láns skal vera. Einnig ákveður
hún lánstíma og skiptingu afborgana. Lánstími má þó ekki vera yfir 10 ár. Árs-
vextir skulu vera 5%.

5. gr.
Ekkert lán má afgreiða fyrr en ráðherra hefur veitt samþykki sitt til þess.
Fiskveiðasjóður íslands sér um afgreiðslu lánanna og um bókhald og inn-

heimtu þeirra fyrir þóknun, sem ráðherra ákveður.

6. gr.
Ef lántakandi selur skip silt eða aðrar eignir, sem settar hafa verið að trygg-

ingu fyrir láninu, má innheimta lánið að nokkru eða öllu leyti þegar í stað.

7. gr.
Þeir, sem fá lán samkvæmt lögum þessum, eru skyldir að láta reikningaskrif-

stofu sjávarútvegsins í té reikninga um rekstur skipa þeirra, sem lánin eru við
miðuð, i því formi, sem reikningaskrifstofan ákveður.

8. gr.
Ráðherra og lánveitinganefnd geta sett nánari reglur um lánveitingar þessar,

ef þurfa þykir.
9. gr.

Lög þessi öðlast þegar gildi.

Greinargerð.

Frv. þetta er flutt eftir beiðni fjármálaráðherra. Nefndarmenn hafa óbundnar
hendur varðandi breytingar it því. Frv. fylgdu eftirfarandi skýringar:

Vegna hins algera aflabrests it síldveiðunum it s. l. sumri skipaði sjávarútvegs-
málaráðherra hinn 6. september s.L fimm manna nefnd til þess að rannsaka hag
útgerðarmanna báta flotans og gera tillögur til ríkisstjórnarinnar um, á hvern hátt
hagkvæmast mundi vera að ráða fram úr fjárhagsvanuræðum þeirra.

Samkvæmt síðustu skýrslum nefndarinnar nemur tap 156 skipa, sem stunduðu
síldveiðar s. l. sumar, rúmum 14 milljónum króna, þar af Iögveðs- og sjóveðskröfur
rúmlega 860000.00 krónum. Bankarnir hafa ekki talið sér fært að hjálpa nema
litlum hluta af eigendum téðra báta, og ber því brýna nauðsyn til, að ráðstafanir
séu gerðar nú þegar til þess að forða gjaldþroti alls þorra útgerðarmanna bátaflot-
ans og þar með hruni eins aðalatvinnuvegar þjóðarinnar.

í 19. gr. frumvarps til fjárlaga fyrir árið 194}) er gert ráð fyrir 6 milljón
króna fjárveitingu til stuðnings bátaútveginum. og geymir frumvarp þetta reglur
um það, hvernig ráðstafa skuli þessu fé. Ýmsar leiðir hafa komið til greina um
ráðstöfun fjársins, en niðurstaðan hefur orðið sú, að hagkvæmast muni vera að
veita útvegsmönnum lán it sama hátt og gert var vegna aflabrestsins á síldveiðun-
um 1945 og 1947.

Ákvæði frumvarpsins eru að miklu leyti í samræmi við V. kafla laga nr.
128/1947, um aðstoð til síldarútvegsmanna 1947; þó eru felld niður ákvæði 31. gr.
laganna um tryggingar fyrir lánum. Eins og ástatt er, þykir ekki fært að gera
sömu kröfur nú, og á s. 1. ári í þessu efni, og gerir frumvarpið ráð fyrir, að það
sé lagt í vald lánveitinganefndar og ráðherra, hverra trygginga verði krafizt
hverju sinni.


